
ҰЙҒАРЫМ

2025 жылғы 24 ақпан						Мырзакент кенті 

Түркістан облысы Мақтаарал аудандық сотының құрамында А.Ж.Шиндалиевтің төрағалық етуімен, хатшылықта Ұ.Полатовтың отыруында, жауапкер өкілі Г.Саржановтың қатысуымен, сот залында ашық сот отырысында жауапкер Ф.А., оның өкілі Г.Саржановтың соттың 2024 жылы 29 қарашадағы шешімінің күшін жою туралы арызын қарап, 

АНЫҚТАДЫ:

Мақтаарал аудандық сотының 2024 жылы 29 қарашадағы оңайлатылған тәртіппен шығарылған шешіммен талап қоюшы «А.Агро-2018» Ауыл шаруашылығы өндірістік кооперативінің жауапкер Ф.Ф.А. келтірген соманы өндіру туралы талап қоюы қанағаттандырылған.
Жауапкер Ф.Ф.А. талап қоюшы «А.Агро-2018» Ауыл шаруашылығы өндірістік кооперативінің пайдасына 4 521 000 теңге қарыз сомасы, 135 630 теңге мемлекеттік баж, өкілдің көмегіне 220 000 теңге,  жалпы 4 876 630 теңге өндірілген.
Жауапкер Ф.А., оның өкілі Г.Саржанов сотқа арыз келтірген, онда өзіне қатысты талап қоюы түскенін, ол туралы хабарлама алмағандығын, іс бойынша дәлелді қарсылығын келтіре алмағанын, 2024 жылы 29 қарашадағы оңайлатылған тәртіппен шығарылған № 5143-24-00-2/1095 шешімді бұзуды сұраған.
Талап қоюшы «А.Агро-2018» Ауыл шаруашылығы өндірістік кооперативі, оның өкілі Б.А. сот отырысының орны мен уақыты туралы тиісті түрде хабарланған, алайда белгісіз себептермен келмеді.
	Сот, іс құжаттарын зерттеп, жауапкердің ұсынған арызын және құжаттарын қарап, төмендегі негіздерге келеді. 
ҚР АПК-нің 65-бабының 3-бөлігіне сәйкес істің заң бойынша белгілі бір дәлелдемелермен расталуға тиіс мән-жайларының ешқандай басқа дәлелдемелермен расталуы мүмкін емес.
АПК-нің 267-4 бабының 2-бөлігіне сәйкес жауапкер оңайлатылған (жазбаша) іс жүргізу тәртібімен шешім шығарған сотқа сот шешімінің көшірмелерін алған күннен бастап бес жұмыс күні ішінде осы шешімнің күшін жою туралы арыз беруге құқылы. Арыз, егер жауапкер талап қоюдың келіп түскені және оның оңайлатылған (жазбаша) іс жүргізу тәртібімен қаралатыны туралы тиісті түрде хабарландырылмаған және шешімнің мазмұнына әсер ете алатын пікірді, сондай-ақ дәлелдемелерді ұсына алмаған жағдайда беріледі.
      АПК-нің 72-бабының талабына сай әр тарап өзінің талаптары мен қарсылықтарының негізі ретінде сілтеме жасайтын мән-жайларды дәлелдеуге, қорғану құралдарын пайдалануға, фактілерді растауға, оларға дау айтуға, процесті адал жүргізуге сәйкес келетін және іс жүргізуге жәрдемдесуге бағытталған дәлелдемелерді және дәлелдемелерге қарсы қарсылықтарды судья белгілеген мерзімдерде келтіруге тиіс.
	Сондықтан оңайлатылған іс жүргізу тәртібімен жарияланған шешімнің күшін жойып, жауапкердің өзінің іс жүргізуге ұсынған  дәлелдемелерді қарап шешуге жатады. 
      Мұндай жағдайда, сот, талап қоюшы «А.Агро-2018» Ауыл шаруашылығы өндірістік кооперативінің жауапкер Ф.Ф. А. келтірген соманы өндіру туралы оңайлатылған іс жүргізу тәртібімен жарияланған шешімінің күшін жойып, істің мәні бойынша қайта қарауы мүмкін деп табады.
       АПК-ның 65, 72, 147, 262, 268, 269 баптарын  басшылыққа алып, судья

ҰЙҒАРЫМ   ЕТТІ:

	Жауапкер Ф.А., оның өкілі Г.Саржановтың арызы қанағаттандырылсын.
Мақтаарал аудандық сотының талап қоюшы «А.Агро-2018» Ауыл шаруашылығы өндірістік кооперативінің жауапкер Ф.Ф.А. келтірген соманы өндіру туралы азаматтық іс бойынша 2024 жылғы 29 қарашадағы №5143-24-00-2/1095 санды шешімнің күшін жойып және істің мәні бойынша қайта қаралсын. 
Қазақстан Республикасы АПК-нің 267-4 бабының 3-бөлігіне сәйкес шешімнің күшін жою туралы сот ұйғарымы шағым жасауға, өтінішхат білдіруге жатпайтыны түсіндірілсін.

	Судья							А.Ж.Шиндалиев

